
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রােমিও জুলিএতের উপাখ্যান।
৪২৯


এবং দুই পরিবারের চির বিরোধ ভঞ্জন নিমিত্ত যে রূপে আপনি সঙ্গোপনে তাঁহাদের পরিণয় সম্পাদন করিয়া দেন সমস্ত কহিলেন। অনন্তর জুলিএতের অন্য বিবাহের কথা ও তদীয় পরামর্শানুসারে পাপ ভয়ে যুবতীর ঔষধ সেবনে অচেতন হইবার বৃত্তান্ত বর্ণনা করিলেন কেবল অজ্ঞাত প্রযুক্ত মধ্যের বিবরণ বলিতে পারিলেন না। রোমিওর ভৃত্য সেখানে উপস্থিত থাকাতে সে ব্যক্তি তাহা কহিয়া সম্পূর্ণ করিয়া দিল। রোমিও আপনার প্রাণ ত্যাগ সংকল্প করিয়া পিতার নামে একখান লিপি লিখিয়া সেই ভৃত্যের হস্তে সমপর্ণ করিয়াছিলেন তাহাতেও সমস্ত বিষয়ের বিশেষ বিবরণ ছিল সুতরাং সন্ন্যাসির কথায় কাহারও সংশয় হইল না। অতএব উদাসীন লরেন্স আদৌ এই সমস্ত দুর্ঘটনার নিদান বলিয়া ধৃত হইলেও এক্ষণে তাঁহার নির্দোষতা সপ্রমাণ হইল।

 নরপতি এই সমস্ত বিবরণ অবগত হইয়া মন্তেগ ক্যাপিউলেত দুই পরিবারের অধ্যক্ষ দিগকে ভর্ৎসনা করিতে লাগিলেন এবং কহিলেন তোমাদের জ্ঞাতিবিরোধ জন্য অধর্ম্মের এই প্রতিফল হইল, আহা তোমাদের তনয় তনয়া পরস্পর প্রণয় করিয়া এই দুর্দশায় পড়িল? চির বিরোধি ঐ দুই বংশ দেশাধিপতির তিরস্কারে অপত্রপান্বিত হইলেন এবং পরস্পর বৈরিভাব বিসর্জ্জন করিলেন। ক্যাপিউলেত বংশাধিপতি মন্তেগ দলাধ্যক্ষের হস্ত ধারণ পূর্ব্বক তৎক্ষণাৎ তাঁহাকে ভ্রাতা বলিয়া সম্ভাষণ করত কহিলেন রোমিও এবং জুলিএতের বিবাহ দ্বারা আমাদের উভয় পরিবারের বিবাদ নিবৃত্ত হউক। ক্যাপিউলেত দলাধ্যক্ষ কহিলেন কন্যার যৌতুকার্থ বৈবাহিকের নিকট কেবল কর প্রার্থনা করি। মন্তেগপতি বলিলেন মিত্র হস্ত কি, তদপেক্ষা উৎকৃষ্ট দ্রব্য দানের মানস করিতেছি অবিলম্বে জুলিএতের স্বর্ণময় প্রতিমা নির্মাণ করিব। সুবিজ্ঞ দক্ষ শিল্পকরের শিল্পনৈপুণ্যে তাঁহার খ্যাতি প্রচারের চেষ্টা পাইব তাহাতে বেরোনা

				 এই পাতা শেষ সম্পাদিত হয়েছে ১০:১০টার সময়, ৯ এপ্রিল ২০২১ তারিখে।

